
Qalbieni fost il-kbar, xemx ta' dil-Gżira, 
setgħan fil-ħsieb, fil-qalb, int biss ridt tkun 

biex toħlom il-ħelsien ta' Malta lsira 
u tfarrak il-qawwiet ta' Napuljun. 

Għaġġibt 1-egħdewwa b'dik I-imħabba kbira 
li kellek lejn din l-Art. Int, b'qalb ta' ljun, 

ħeġġiġt l-oħrajn, u l-art ħammret f' ghadira 
b'demmkom qalbieni, demm bin-nar magħġun. 

Il-lum, fejn int iddejt bil-glorja tiegħek, 
flok monument tad-deheb, kif jixra<Ililek, 

tara 'l Maltin fil-Karnival titmiegħek 

b.l,a ġieħ, bla qalb, fug l-art li ħsilt b id-demm. 
Malta li ftaħret bik insiet għemilek ... 

imm'Ismek ma jmut qatt, qatt ma jintemm! 

